
A K T U A L

Postmünaqişə mərhələsində  
uğurlu liderlik

IV MƏQALƏ

İlham Əliyev təcrübəsi  
(2003–2020-ci illər)

Prezident İlham Əliyevin siyasi təcrü-
bəsini ümumi səviyyədə üç aspektin qarşı-
lıqlı əlaqəsində dərk etmək olar: Birincisi, 
həmin təcrübənin Azərbaycan siyasi mədə-
niyyəti kontekstində öncəki nəsillərin təc-
rübəsinin davamı kimi. İkincisi, yeni siyasi 
nəsil üçün bu təcrübənin hazır fəaliyyət 
şərtləri və qaydaları nümunəsi kimi. Üçün-
cüsü, Prezidentin siyasi təcrübəsi yeni si-
yasi dəyərlər və normalar yaradan uğurlu 
fəaliyyət kimi.

Birinci aspekt Azərbaycanın liderlik 
ənənəsində siyasi varisliyi ifadə edirsə, 
ikinci aspekt XX, əsrin çağırışları fonunda 
Azərbaycanda uğurlu liderliyin ümumi si-
yasi kriteriyaları və qaydaları nümunəsinin 
yaradılmasını əhatə edir, üçüncü aspekt isə 
konkret olaraq yeni siyasi dəyərlər və nor-
malara aiddir. Politologiya elmi prizmasın-
da bu üç aspektin sintezi liderin fəaliyyət 
mühiti (siyasi mədəniyyət sistemi), fəa-
liyyətin əsas siyasi parametrləri (şərtlər və 
qaydalar) və həmin fəaliyyətin kreativliyi 
(liderin yaradıcı fəaliyyəti sayəsində yeni 
siyasi dəyərlər və normaların formalaşma-
sı) vəhdətini ifadə edir. 

Lakin, zənnimizcə, vurğulanan faktor-
ların vəhdəti də realpolitika müstəvisində 
siyasi təcrübənin mövcudluğunu tam əks 
etdirmir. Onlara cəmiyyət və dövlət na-
minə əldə edilən müsbət nəticələr də əlavə 
olunmalıdır. Çünki liderin fəaliyyət mühi-
tində mövcud şərtlər və qaydalar praktiki 
olaraq yeni dəyərlər və normaların forma-
laşması ilə yekunlaşmırsa, siyasi təcrübə 
prosessuallığını itirir – o, fraqmentar for-
mada müəyyən müddət mövcud olaraq qa-
lır və sonra cəmiyyətin siyasi səhnəsindən 
silinir. 

Deməli, siyasi təcrübə konkret müs-
bət nəticələri olan mürəkkəb və çoxəhatə-
li prosesdir. Vurğulanan şərtlər daxilin-
də Azərbaycanın dövlət başçısı və lideri 
 İlham Əliyevin 2003-2020-ci illəri əhatə 
edən fəaliyyətinə baxsaq, onun başlıca 
fərqləndirici keyfiyyətlərini müəyyənləş-
dirə bilərik. 

Daxili birliyin təmini 

XX, əsrin başlanğıcında Azərbaycan 
cəmiyyəti üçün daxili birlik (və ya top-
lumsal həmrəylik) çox aktual məsələ idi. 
Əslində, cəmiyyətdə həmrəylik və ümu-
miyyətlə, azərbaycanlıların həmrəyliyi 
məsələsi müstəqil dövlət quruculuğu üçün 
həmişə aktual olmuşdur. XX, əsrin başlan-
ğıcını ona görə bu mövzuda xüsusi ayırı-
rıq ki, birincisi, 2003-cü ildə Azərbayanda 
lider taleyin hökmü ilə dəyişdi, ikincisi, 
həmin dönəmdə qlobal geosiyasi dinami-
ka olduqca mürəkkəb idi. Azərbaycanda 
İlham Əliyevin çox təcrübəli, məharətli və 
yüksək zəka sahibi Heydər Əliyevi necə 
əvəz edəcəyi məsələsi onda  çoxlarına ay-
dın deyildi. Bundan başqa, kənardan olan 
təxribat xarakterli təsirlər cəmiyyətdə Ulu 
öndərin formalaşdırdığı multikultural ma-
hiyyətli birliyi poza bilərdi. Bu səbəbdən 
prezident kimi fəaliyyətə başlayan İlham 
Əliyevin siyasi etibar və etimadı qazana-
raq, bütün cəmiyyəti sıx birləşdirməsi və 
dünya azərbaycanlılarının həmrəyliyini 
yeni səviyyəyə qaldırması aktual vəzifə 
idi. 

Təcrübə göstərdi ki, Azərbaycan Pre-
zidenti bu vəzifənin öhdəsindən tam gələ 
bilmişdir. Həmin faktı siyasi liderlər və 
tədqiqatçılar ,, Qarabağ müharibəsində 

Azərbaycanın möhtəşəm Qələbəsini təmin 
edən faktorlar sırasında xalqın birliyi və 
Prezident–Xalq həmrəyliyi kontekstində 
ayrıca vurğulayırlar. Bu zaman, İlham Əli-
yev birliyi təmin edən yeni siyasi dəyərlər 
və normalar da yaratmışdır. Məsələnin bu 
aspekti çox əhəmiyyətlidir. 

Yeni siyasi dəyərlər

Həmin dəyərlər azərbaycançılıqla mul-
tikulturalizmin sintezində formalaşdırıl-
dı. Onların motivəedici mexanizmini isə 
milli ideya təşkil etmişdir. Milli ideyanın 
“ərazi bütövlüyünün təmini kimi” həyata 
keçirilməsi prosesində azərbaycançılıqla 
multikulturalizmin qarşılıqlı münasibətlə-
rində yaranan yeni siyasi dəyərlər İlham 
 Əliyevin xidməti idi. O sırada yeni birləş-
dirci dəyərlər kimi müstəqil dövlətçiliyə 
bağlılıq duyğusunun tərbiyəsini və gənclə-
rin milli kökə sədaqətini ifadə edən vətən-
sevərliyin daha da inkişaf etdirilməsini 
göstərə bilərik. PolitoloMi baxımdan ma-
raqlıdır ki, bu iki mühüm faktorun reallaş-
masında istiqamətverici və stimullaşdırıcı 
rolu Azərbaycan liderinin 2003-2020-ci 
illərdə var gücü ilə müxtəlif səviyyələrdə 
dövlətin müstəqilliyini müdafiə etməsi oy-
namışdır. 

Onun bariz nümunəsi kimi, Prezident 
İlham Əliyevin Avropa İttifaqı ilə mü-
nasibətlərin inkişaf etdirilməsində tam 
müstəqil mövqe tutmasını göstərə bilərik. 
2013-cü ildə İlham Əliyev Aİ-yə assosi-
ativ üzvlüyü rədd edən təkliÀər paketini 
Brüsselə təqdim etdi. O dönəmdə bir sıra 
postsovet respublikaları isə assosiativ üzv 
olmağa can atır və bunu yeganə düzgün 
seçim hesab edirdilər. Sonrakı illərdə baş 
verən hadisələr göstərdi ki, Azərbaycan li-
deri tam haqlıdır və indi assosiativ üzvlüyə 
can atan dövlətlər seçimlərini dəyişməyə 
çalışırlar. 

Bu proseslərin fonunda azərbaycanlı 
gənclərin vətənsevərlik duyğuları da daim 
inkişaf etmişdir. Bu keyfiyyətin əyani tə-
zahürü Vətən müharibəsində özünü tam 
göstərmişdir. Azərbaycan vətəndaşları 
olan gənclərimiz savaş meydanına, sözün 
həqiqi mənasında, axışdı. Təsadüfi de-
yildir ki, müharibənin gedişində bir nəfər 
də olsun Azərbaycan əsgəri fərarilik et-
mədi. Dünya hərb tarixində belə faktlara 
böyük önəm verirlər. Tam aydın oldu ki, 
XX,  əsrdə azərbaycanlı gənclərin milli 
vətənpərvər və vətənsevər ruhda tərbiyəsi 
uğurlu olmuşdur. 

Yeni siyasi normalar   

Öncə “siyasi norma” anlayışının poli-
toloMi anlamına baxaq. Tərifə görə, siyasi 
normalar siyasi sistemdə siyasi subyektlə-
rin iştirakını tənzimləyən və ümumi qəbul 
edilən davranış qaydalarıdır. Siyasi norma-
lar elə kompleksdir ki, özlərində ümumi 
şüarları, konkret siyasi təkliÀəri, filosoÀa-
rın, siyasətçilərin və liderlərin ideyalarını 
ehtiva edirlər. Bura partiyaların və ictimai 
birliklərin proqramları və nizamnamələri 
də daxildir.

Siyasi normaları formal və qeyri-for-
mal kimi iki qrupa ayırırlar. Formal qrupa, 
məsələn, qanunvericilik aid edilir. Qey-
ri-formal qrupa isə ənənələr, etik norma-
lar, diplomatik etiket aid edilə bilər. Siyasi 
normalar siyasi mədəniyyət əsasında təmin 
edilə bilərlər. FilosoÀar vurğulayırlar ki, 
siyasi normalar cəmiyyətin bütün sosial 
normalar sisteminə təsir edir.

Bundan başqa, siyasi normaların 
müxtəlif elementləri tarixi şəraitdən asılı 
olaraq daha da aktuallaşa bilərlər. 2003-
2020-ci illərdə Azərbaycan siyasi mühi-

ti üçün siyasi subyektlər arasında dialoq 
məsələsi çox aktuallaşmışdı. Bunun əsas 
səbəbi milli ideyanı reallaşdırmaq üçün 
bütövlükdə cəmiyyətin monolit güc kimi 
birləşmə ehtiyacı ilə bağlı idi. 

Eyni zamanda, Azərbaycan cəmiyyə-
tində bütün kəsimlər arasında həmrəyli-
yi və məqsəd vahidliyini pozmaq üçün 
müxtəlif istiqamətlərdən informasiya təsir-
ləri azalmaq bilmirdi.  

Bunlara görə, həm qanunvericilik, həm 
də qeyri-formal istiqamətlər üzrə siyasi 
normaların yeni şərtlərə uyğunlaşdırılma-
sı vacib məsələ idi. Siyasi idarəetmədə 
bu məqam vitse-prezidentlik institutunun 
təsis edilməsində əksini tapmışdır. Filosof-
lar bununla bağlı yazırlar ki, “...İnstitusi-
onal islahatlar ölkədə milli dövlət idarəet-
mə sisteminin zamanın dəyişən hədəf və 
tələblərinə uyğun qurulmasını zəruri edir. 
İslahatlar institusional qurumların, dövlət 
və hakimiyyət sisteminin dəyişən tələb və 
çağırışlarına uyğun mexanizmlərini şərt-
ləndirir”.

Siyasi normaların qeyri-formal aspek-
ti də çox əhəmiyyətlidir. İlham Əliyev 
2003-2020-ci illərdə Azərbaycanda siyasi 
liderlik ənənəsinə yeni çalarlar əlavə etdi. 
Siyasi münasibətlərdə etik normaları ye-
niləşdirdi və özünəxas diplomatik etiket 
nümunəsi yaratdı. Bu faktorların hər biri 
üzrə faktlar kifayət qədərdir. 

Siyasi liderlik ənənəsində İlham  Əliyev 
siyasi qüvvələrin birləşdirilməsi istiqamə-
tində çox səmərəli addım atmışdır. Artıq 
2020-ci ilə ölkənin bütün siyasi qüvvələri 
vahid məqsəd ətrafında birləşmişdi – Azər-
baycanın ərazi bütövlüyünü bərpa etmək 
məsələsində eyni mövqedə idilər. Bunu ,, 
Qarabağ müharibəsindəki Qələbəyə müxa-
lif siyasi qüvvələrin verdikləri qiymət 
aydın göstərir. Onların hər biri qələbəni 
Prezident İlham Əliyevin şəksiz uğuru he-
sab etdilər və buna görə də fəaliyyətlərini 
tənzimləməyə çalışdılar. 

Burada siyasi normaların yeniləşməsi 
baxımından müasir dövr üçün çox maraqlı 
bir proses özünü göstərdi. Azərbaycanda 
fəaliyyət göstərən bir neçə müxalif siya-
si partiya özünü buraxdı. Onların hər biri 
bunun eyni səbəbini göstərdi: Azərbaycan 
milli ideyanı reallaşdırdı, ölkənin ərazi bü-
tövlüyünü və suverenliyi tam bərpa etdi. 
Partiyaların yaranmasında əsas məqsəd 
məhz bu olduğuna görə, artıq fəaliyyətə 
ehtiyac qalmır. Bu, həqiqi mənada siyasi 
normalarda yeniləşmə idi. Onun bir neçə 
əlamətini göstərə bilərik: 

Birincisi, siyasi partiyalar   
2003– 2020-ci illərdə addım-addım həyata 
keçirilən daxili siyasətin tam uğurlu oldu-
ğunu və nəticədə ümumilikdə siyasi mədə-
niyyətin və onun daxilində siyasi normala-
rın dəyişdiyini qəbul etmişlər. 

İkincisi, bu prosesdə İlham Əliyevin 
təşəbbüsü ilə başladılan siyasi dialoqu yeni 
siyasi norma kimi tam qəbul etmişlər. 

Üçüncüsü, bunların əsasında artıq 
 İlham Əliyevə siyasi rəqib olmağın məna-
sını görmürlər. Çünki Azərbaycan liderinin 
cəmiyyətdə və dünyada nüfuzu o dərəcədə 
yüksəkdir ki, ona alternativ olmaq imkan-
larının yoxluğunu etiraf etmişlər.   

Dördüncüsü, bu siyasi norma yeniləş-
məsi XX, əsrdə perspektivli ola biləcək 
siyasi qüvvələrin Azərbaycanda forma-
laşması imkanlarının mövcudluğu baxı-
mından vacib prosesdir. Həmin prosesdə 
də yenilik yeni siyasi qüvvələrin İlham 
 Əliyev siyasətinə alternativ olmaqda deyil, 
siyasi varislik əsasında onu yeni şərtlərlə 
inkişafı zərurətini qəbul etməklə bağlıdır. 

(ardı var)

Bakıda Əfqanıstan müzakirəsi

Azərbaycan Respublikası Dövlət Təhlükəsizliyi Xidmətinin (DTX) 
təşkilatçılığı və 20 ölkənin xüsusi xidmət orqanları nümayəndələrinin 
iştirakı ilə Bakıda “Əfqanıstan: regional təmaslar, təhlükəsizlik və inkişaf” 
mövzusunda beynəlxalq konfrans keçirilmişdir.

Tədbiri giriş nitqi ilə açaraq, qonaqları 
salamlayan DTX-nin rəisi, general- polkovnik 
Əli Nağıyev Əfqanıstana dair bundan əv-
vəlki toplantıların davamı olaraq, budəfə-
ki konfransın Bakı şəhərində keçirilməsini 
önəmli hadisə kimi qiymətləndirmişdir. O, 
beynəlxalq tədbirin Əfqanıstanda mərkəz-
ləşdirilmiş, beynəlxalq hüququn norma və 
prinsiplərinə riayət olunan dövlətin bərqərar 
olunmasına əhəmiyyətli dərəcədə töhfə verə-
cəyinə ümidvar olduğunu bildirmişdir.

Xidmət rəisi uzun illərin sınağından çıx-
mış və qarşılıqlı etimad əsasında qurulmuş 
Azərbaycan–Əfqanıstan əlaqələrindən, eləcə 
də xalqlararası dərin tarixi-mədəni bağlılıq-
dan danışaraq qeyd etmişdir ki, Azərbaycan 
hər zaman Əfqanıstanda daxili siyasi sabitli-
yin və təhlükəsizliyin təmin olunması üçün 
irəli sürülən beynəlxalq təşəbbüsləri dəstək-
ləmiş, bu istiqamətdə səylərini heç bir vaxt 
əsirgəməmişdir.

General-polkovnik Əli Nağıyev diqqəti 
Əfqanıstana transmilli mütəşəkkil cinayət-
karlığa, o cümlədən beynəlxalq terrorçuluğa, 
narkotik vasitələrin qanunsuz dövriyyəsinə 

və qeyri-qanuni miqrasiyaya qarşı apardı-
ğı mübarizədə dünya ölkələrinin hərtərəÀi 
dəstək verməsinin zəruriliyinə yönəltmişdir.

Əfqanıstanda vəziyyətin gərgin qalma-
sında maraqlı olan pozucu qüvvələrin və 
terror qruplaşmalarının destruktiv cəhdlə-
rinin qarşısının alınmasında vahid mövqe 
ortaya qoyulmasının tədbirin keçirilməsində 
əsas məqsədlərdən biri olduğunu vurğulayan 
xidmət rəisi  Əfqanıstanın beynəlxalq müna-
sibətlər sistemində öz yerini tutmasının, bu 
ölkədə əmin-amanlığın təmin edilməsinin 
vacibliyini qeyd etmiş, bütün bunlar üçün 
region ölkələrinin və digər dövlətlərin koor-
dinasiyalı fəaliyyət və birgə səy göstərəcək-
lərinə inamını bildirmişdir.

Konfransda digər ölkələrin təmsilçiləri 
də mövzu ilə bağlı çıxışlar etmiş, tədbirin 
Əfqanıstanda sülhün və təhlükəsizliyin təmi-
natı yönündə daha ciddi addımların atılma-
sına lazımi imkanlar açacağına, beynəlxalq 
aləm tərəfindən Əfqanıstanda davamlı sabit-
liyin formalaşmasına dəstək göstəriləcəyinə 
inamlarını ifadə etmişlər.

Hərracların Təşkili Mərkəzi 
Dünən Naxçıvan Muxtar Respublika-

sı İqtisadiyyat Nazirliyi yanında Əmlak 
Məsələləri Dövlət Xidmətinin tabeliyin-
də “Hərracların Təşkili Mərkəzi” publik 
hüquqi şəxsin yenidən qurulmuş binası 
istifadəyə verilib. 

Naxçıvan Muxtar Respublikasında 
Azərbaycan Respublikası Prezidentinin sə-
lahiyyətli nümayəndəsi Fuad NəcəÀi açılış 
mərasimində iştirak edib. Binada yaradılmış 
şəraitlə tanış olan səlahiyyətli nümayəndə 
işçiləri təbrik edib, onlara səmərəli fəaliyyət 
arzulayıb. 

Mərasimdə çıxış edən Fuad NəcəÀi Azər-
baycanın davamlı inkişaf modelinin tərkib 
hissəsi olan Naxçıvanda həyata keçirilən sis-
temli islahatların və sosial-iqtisadi layihələ-
rin iqtisadi münasibətlərin müasirləşdirilmə-
sinə və şə൵aÀığın təmin olunmasına xidmət 
etdiyini söyləyib. O bildirib ki, “Hərracların 
Təşkili Mərkəzi” publik hüquqi şəxsin ya-
radılması da məhz bu məqsədlərə yönəlmiş 
əhəmiyyətli addımdır. Mərkəzin fəaliyyəti 
muxtar respublikada şə൵af iqtisadi mühitin 
formalaşmasına, sahibkarlığın inkişafına 
və səmərəli idarəetmənin təmininə mühüm 
töhfə verəcək. 

Muxtar respublikanın bugünkü iqtisadi 
inkişaf dinamikasının qürurverici göstəri-
cilərlə müşahidə olunduğunu diqqətə çatdı-

ran Fuad NəcəÀi qeyd edib ki, 2025-ci ilin 
yanvar–mart aylarında ümumi daxili məh-
sulun həcmi 3�� milyon 310 min 200 manat 
təşkil edib. Bu göstərici ötən ilin eyni dövrü 
ilə müqayisədə 1,2 faiz artım nümayiş etdi-
rib. Əhalinin hər nəfərinə düşən ümumi daxi-
li məhsul 730,7 manat olmaqla, 0,6 faiz artıb. 
Bu reallıqlar Naxçıvanın inkişafına yönəlmiş 
2023-2027-ci illər üçün Dövlət Proqramının 
uğurla icra olunduğunu göstərir. Zəngəzur 
dəhlizinin reallaşması ilə  Naxçıvanın regi-
onal və beynəlxalq iqtisadi proseslərdə rolu 
daha da artacaq, sənaye parkları və yeni yara-
dılan müəssisələr Orta Dəhlizin yeni seqmen-
ti kimi fəaliyyət göstərəcəkdir.

Naxçıvan MR iqtisadiyyat nazirinin 
müavini Abbas İsmayılov nazirlikdə və onun 
strukturlarında elektron informasiya sistem-
lərinin yaradılması istiqamətində həyata 
keçirilən işlər barədə məlumat verib. Qeyd 
edib ki, nazirliyin fəaliyyət istiqamətləri üzrə 
vətəndaşlara, o cümlədən sahibkarlara göstə-
rilən 190 dövlət xidmətinin 110-u elektron-
laşdırılıb. 

İqtisadiyyat Nazirliyi yanında Əmlak 
Məsələləri Xidmətinin rəis müavini Müslüm 
Cabbarzadə Naxçıvanda hərracların təşkili 
ilə bağlı müasir inzibatçılıq və şə൵aÀaşma 
barədə məlumat verib. 

Rəqəmsallaşma və qanunvericilik
Muxtar respublikanın Rəqəmsal İn-

kişaf və Nəqliyyat Nazirliyi Ədliyyə Na-
zirliyi ilə birgə “Konstitusiya və Suveren-
lik İli”nə həsr olunmuş “Rəqəmsallaşma 
və qanunvericilik” mövzusunda hibrid 
 vebinar keçirib.

Toplantını giriş sözü ilə açan Naxçıvan 
Muxtar Respublikasının rəqəmsal inkişaf və 
nəqliyyat nazirinin müavini Rahid Ələkbərli 
rəqəmsal cəmiyyət quruculuğu, onun sosi-
al-iqtisadi aspektləri, təhlükəsizliyi, eləcə də 
gündəlik həyatımıza göstərdiyi təsirdən da-
nışaraq bildirib ki, bu texnologiyalar müasir 
dünyamıza modern   inkişaf gətirir. Muxtar 
respublikada da bu sahənin sürətli inkişafı 
istiqamətində müvafiq tədbirlər həyata ke-
çirilir. Muxtar respublika ədliyyə naziri-
nin müavini Hüseyn Səfərov vətəndaşların 
hüquq və azadlıqlarının təmin edilməsində 
konstitusiyanın yaratdığı demokratik əsasla-
rın  rolunu və önəmini qeyd edərək bildirib 

ki, Əsas qanun müstəqil dövlət anlayışının 
hüquqi ifadəsidir.

Vebinarın davamında hər iki nazirliyin 
əməkdaşları “Konstitusiya və Suverenlik 
İli” çərçivəsində konstitusiya normalarının 
tətbiqi, normayaratma prosesləri və suve-

renliyin müasir çağırışlara uyğun qorunma-
sı mövzusunda geniş diskussiya aparıblar. 
“Rəqəmsal inkişaf və dövlət”, “Tarixin izi ilə, 
Ali qanunun hazırlanması və Konstitusiya 
anlayışlar-mahiyyət”, “Konstitusiya nəzarət 
mexanizmi və normayaratma prosesində 
Naxçıvan Muxtar Respublikasının Ədliyyə 
Nazirliyinin rolu”, “Suverən Azərbaycan 
Respublikası” və “Ədliyyə fəaliyyəti kons-
titusion əsasda, Konstitusiya və suverenlik 
hüquqi dövlət nəzdində” mövzularında təq-
dimatlar edilib, interaktiv müzakirə aparılıb. 

